
Latihan Industri semata-mata. Fakulti Pengurusan dan Ekonomi (FPE),
KUSTEM tidak terikat dengan isi kandungan laporan tersebut.

BAB 1 : LATAR BELAKANG JABATAN KASTAM DIRAJA MALAYSIA

1.1.Pengenalan

1.1.1. Sejarah Penubuhan Jabatan Kastam Terengganu

Jabatan Kastam Diraja Malaysia Terengganu ( JKDM ) telah ditubuhkan
pada tahun 1937 di bawah Enakmen Kastam Eksais No 57 / 1356 dan
telah dirasmikan oleh Duli Yang Maha Mulia Sultan Sulaiman Ibni Zainal
Abidin pada 22 Disember 1937. Setor JKDM pula dirasmikan oleh
baginda Sultan Terengganu pada 10 Mac 1955 di mana pada masa itu

Pengarah Kastam Negeri dikenali sebagai Orang Kaya Jaya Perkasa.

JKDM Terengganu bemula di Kedai Binjai iaitu bersebelahan dengan
Wisma Kastam sekarang ini ( sekarang ini digantikan dengan Hotel Seri
Malaysia). Namun, ia tidak lama kerana tempat tersebut telah dibom oleh
tentera Jepun pada tahun 1941 dan kemudiannya berpindah ke Bukit
Puteri di mana pada masa itu Sultan Terengganu ialah Sultan Sulaiman
Badrul Alam Shah (1920 — 1942) yang diketuai oleh Che Da Umar Bin
Mohd Ali @ Dato’ Seri Nara Wangsa yang juga dikenali sebagai Dato’

Seri Andaka Raja.



Aktiviti-aktiviti utama JKDM pada masa itu ialah perdagangan iaitu
membawa masuk dan keluar barangan dagangan. Barang-barang
tersebut dipunggah melalui jeti yang dibina di muara sungai belakang
jabatan Kastam. Selain itu, pejabat lama JKDM juga terdapat di Taman
Shahbandar iaitu di hadapan Pejabat Pos Besar Kuala Terengganu pada
masa kini. Selain di Kuala Terengganu, Pejabat Kastam juga terdapat di
daerah Dungun, Paka, Kemasik. Kijal dan Kemaman. Kapal yang
membawa barang dagangan keluar masuk melalui Jabatan Kastam
Dungun, Paka, Kemasik dan Kijal akan berlabuh di tengah laut.
Seterusnya perahu atau bot kecil digunakan untuk memunggah barang ke
Pejabat Kastam dengan diketuai oleh nakhoda kapal. Barang yang
dibawa keluar ke Singapura juga menggunakan bot atau perahu kecil

untuk membawa barang dagangan.

Pejabat Kastam di Kemaman pula mempunyai pelabuhan untuk
kemudahan kapal-kapal berlabuh. Di antara barang dagangan yang
dibawa keluar melalui Jabatan Kastam pada masa itu ialah seperti pinang
kering, getah, dan sebagainya. Manakala barangan yang dibawa masuk
contohnya dari Singapura ialah seperti basikal dan kereta. Selain itu,
aktiviti sampingan pegawai-pegawai Kastam pada masa itu ialah menjual
candu kepada kaum Cina dan juga penggemar-penggemar candu.

Aktiviti-aktiviti Jabatan Kastam Diraja Malaysia Terengganu meliputi



kegiatan pengurusan, operasi, pencegahan dan pengurusan Stesen-

stesen Kemaman dan Kerteh.

Selain di Bukit Puteri, JKDM juga pemah menjalankan operasinya di
bangunan UMNO yang berada di Jalan Sultan Mahmud di Gong Kapas
sebelum berpindah ke tempat sekarang. Setelah mendapat peruntukan
daripada ibu pejabat, JKDM telah membina bangunannya yang tersendiri
di atas sebidang tanah seluas 1.1025 hektar di Lot 946K Jalan Balik Bukit
yang berada 20 meter daripada tempat awal kewujudan JKDM di
KualaTerengganu. Bangunan ini dianggarkan berharga lebih kurang RM 6
juta dan telah siap dibina pada 30 Jun 2001. la mula beroperasi secara
rasmi pada 1 November 2001.Boleh dikatakan bangunan ini agak unik

kerana ia telah di cat dengan wama oren dan biru.

Bangunan 4 % tingkat ini pejabat Pengarah Kastam Negeri di paras
empat dan Bahagian Perkhidmatan Teknik. Aras tiga pula diduduki oleh
Bahagian Pengurusan iaitu Pengurusan Sumber Manusia dan
Pengurusan Kewangan dan Perolehan. Bahagian Pencegahan pula
beroperasi di aras dua manakala Bahagian Kastan dan Cukai Dalaman
beserta Perakaunan Hasil (Kesyer) ditempatkan di Aras satu. Di aras
bawah pula telah ditempatkan bahagian Marin Kastam dan juga

Bahagian Perkhidmatan Teknik. Bahagian Teknik ditempatkan di dua



tempat iaitu aras empat dan aras bawah sekali kerana ruang yang tidak

mencukupi. Namun bahagian ini mempunyai tugas yang berlainan.

Setelah beroperasi begitu lama, maka Pengarah Kastam Terengganu
juga sering bertukar orang. Antara Pengarah yang telah menjalankan

tugas di Kastam Terengganu adalah seperti berikut:

i.  Yang Razali bin Mohd Yusof ( 1/2/1980 - 6/7/1982 )
ii.  Hj Omar bin Hj. Mohd Tahir (7/7/1982 — 22/12/1986 )
iii.  Hussein bin Abd Rahman (23/12/1986-31/12/1990)
iv.  Mohd bin Osman (1/1/1991 - 3/3/1993 )

v. Syed Mohamad bin Syed Abdullah (1/4 /1993 — 10/9/200 )

vi. Bedolah bin Botok (17/9/2001 hingga kini )

1.2 Struktur Organisasi

Jabatan Kastam Diraja Malaysia Terengganu diketuai oleh Pengarah
Kastam Negeri (Gred W54) iaitu En. Bedolah bin Botok dengan dibantu
oleh lima orang Penolong Kanan Pengarah Kastam iaitu Penolong Kanan
Pengarah Kastam Bahagian Perkhidmatan Teknik (Gred W48), Penolong
Kanan Pengarah Kastam Bahagian Pencegahan (Gred W48), Penolong
Kanan Pengarah Kastam Bahagian Pengurusan (Gred W48), Penolong

Kanan Pengarah Kastam Bahagian Kastam (Gred W48) dan Penolong

Kanan Pengarah Kastam Bahagian Cukai Dalaman (Gred W48). Jabatan

Kastam ini terdiri daripada 4 bahagian iaitu Bahagian Pengurusan,

Bahagian Kastam dan Cukai Dalaman, Bahagian Perkhidmatan Teknik

dan Bahagian Pencegahan. Setiap bahagian akan diketuai oleh seorang

Penolong Kanan Pengarah Kastam. Jabatan Kastam diraja Malaysia

Terengganu mempunyai 152 orang kakitangan yang terdiri daripada:

vi.

Vii.

Pengarah Kastam Negeri

Penolong Kanan Pengarah Kastam

Penguasa Kastam

Pegawai Kastam Kanan / Pegawai Kastam Tinggi
Pegawai Kastam

Kakitangan Marin

Kakitangan Pentadbiran

- 1 orang
- 6 orang
- 14 orang
- 8 orang
- 68 orang
- 34 orang

- 21 orang



